
గడపటఁ గడుపులోఁ గాళ్లుండఁగాను 

పుడమిపైఁ బుట్టక పుట్టెఁబొ మ్మనుచు 

వేయినోళులతోడ వినుతులు మునులు 

సేయంగఁ గన్నులే చెవులుగా వినుచుఁ 

బలుకులు గురువునాఁ బ్రబలి నమలక 

మలకలపెనుబాన్పుమై నొప్పువాని 

పొట్టెంపు నెట్టెంపు పొందు నీరెండ 

చుట్టుదారల కరాచూలిమీఁదటను 

బంచెవన్నెల తేజిపై వానిమామ 

మించుల నదలించుమించుల గలిగి 

కడిఁదిరాకాసిమూఁకలఁగన్నబొబ్బ 

లిడుపోటుముట్టుమై నెనయించువాని 

రంగనాథుని రమారమణు రాజసము 

శృంగారమును రూపు చెలువంబు సిరులు 

నెఱితనంబును గల్గునేర్పరి యనుచు 

గుఱుతుగ నలపరాంకుశముఖ్యమునులు 

పలికిన దివ్యప్రబంధరత్నముల 

వలన నిచ్చలు విని వరునిగాఁ గోరి 

తనమది నతనిమైఁ దలకొన్నకూర్మి 

నినుపాఱ నాపద్మినీరాజవదన

